
〈真有虎頭相。顧我方為馬口銜。同舍幾何俄話别。可堪目力送風帆。襟帶長淮地望崇勲名當繼古英雄。吳人止解依濡塢。晉將才能過八公。可〉

〈但綏懷邊境靜。直須經畧朔庭空。折衝不必居遐徼。頗牧尤當在禁中。送趙子直貳卿帥三山。踘蹴登從班。人胡謂公遲。建牙帥七閩。人胡為〉

〈公疑。公今第一流。志操古與期。兩州有遺愛。江西憺霜威。重來長道山。批勑兼瑣闈。一片憂國心。輾轉中夜思正色抗危言。傳誦滿紳縷。造膝有啓〉

〈沃。削藁知者誰。此心與天通。此意上所知。所以名愈尊。萬口同一詞。進用恐不速。小却成嘆諮。天語自昭然。更欲試望之。况彼三山重。謀帥皆衮衣。〉

〈兹行豈細事。報政不待期。登門恨最晚。嗅味忘賤微。目慚空惜别。不解留孔戣。十連終䧟惠。居中乃其宜試問行道人。但知望公歸。送趙德老端〉

〈明帥蜀。身名俱泰老尚書。叱馭寧辭萬里途。兩地恩榮真赫奕。四川父老定歡呼。乖崖袍帶今重見清獻琴龜我更無。頻向籌邊樓上望。歸來方〉

〈畧上新圖。送萬耕道帥瓊管。黎山千仞摩蒼穹。顓顓獨在大海中。自從漢武置兩郡。黎人始與南州通。歷歷更革不勝計唐設五管如容邕。皇〉

〈朝聲教乆漸被。事體全有中華風。生黎中居不可近。熟黎百洞蟠疆封。或從徐聞向南望一粟不見波吞空。靈神致禱如響荅征帆飽挂輕飛鴻。曉〉

〈行不計幾多里。彼岸徃徃夕陽舂。流求大食更天表。舶交海上俱朝宗。勢須至此少休息。乘風逕集番禺東。不然舶政不可為。兩地雖逺休戚同。古〉

〈今事變無定論。難信捐之與楊雄。四州隅分各置守。瓊臺帥閫尤尊崇。髙牙大纛擁方伯。皷吹振響驚蛟龍。漢家威名兩伏波。盧丁以來幾宗工。衛〉

〈公精爽尚如生。妙語况有玉局翁。史君吏事素髙了。明若古鏡摩青銅。叱馭行行不作難。平生惟仗信與忠。布宣王靈萬里外。益使向化來蠻賨。第〉

〈惟遐方習踈慢。政化要當率以躬。霧中能見越王石。息然心服今易從。頑獷未率宜以漸。勿示駭政先含容。平平之策用定逺。下下之考書陽公。吏〉

〈民生長固安土。尚當摩撫如童蒙。屬僚宦游豈得已。士多失職悲途窮。名分卑尊不可紊。更念何處不相逢。官事既了與無間。可使和氣俱冲融。鄉〉

〈閭惜别情所鍾。臨岐為傾琥珀濃。手遮西日念逺去。欲留奈何皷逢逢。願君稳度三合溜。早歸入侍明光宫。黄次岑三餘集送。何端卿帥瀘。何侯〉

〈石友平生事。傳粉風流詎可同。誰使擁旄三峽外。不留持橐五雲中。啼猿此去欺殘月。回雁因來託便風。亦念人生行樂爾。且拈重碧擘輕紅。人〉


〈物當年盛學宫。笑談嘗許小人同。分襟短艇江湖去。回首觚棱涕淚中。却叙檐花聽夜雨。又還菰菜動秋風。秪應黄屋收京了。邂逅東華踏軟紅。〉

